
„Paršielis i anuo laimė“ 

Karta jauns paršielis, pabiegės iš fermas. Ejė per mėška. Tėn ons sutėka sena senieli. 

Tas senielis mokiejė žvėriū kalba ė bova tuo mėška valduovs. Ons užpīka ont paršelė, kad tas 

isibruovė i anuo valdas. Paršielis bondė atsiprašītė – jok nežėnuojė, kad tas mėšks priklausa 

seneliou! Senielis atlīža, bet lėipė ivīkdītė anuo nuora. Je paršielis anou ivīkdīsės, galiesės 

vakštiuotė po mėška, kėik noriesės. Bet je pralaimiesės, senielis anou išsikeps pėitams. 

– Mona nuors īr tuoks, – tarė senielis. – surink vėsas gielės, rėišotus, kaštuonus ė 

konkuoriežius. Je laimiesi, galiesi eitė i mona pili ė tėn laimingā gīventė. Je pralaimiesi, aš skanē 

pavalgīsio. No, kū stuovi?! Pradiek! Ēk pri darba!... 

Paršielis jiemies darba, netikiedams, kad laimies. Bet vėsė žvieris anam padiejė, I ons 

iki vakara surinka vėsas gielės, rėišotus, konkuoriežius ė kaštuonus. 

Senielis kāp bova žadiejės, nūvedė paršieli i pėli. Bet tas, pamatės aukso ė 

brongakmenēs išpoušta menė, pamėslėjė: „Ne, če laimės aš nerasio. Mona laimė porvūs ė sujaukts 

mėgis.” Ė ons iškeliava nomėi. 

Če vėsā tink patarlie: „Vėsor gerā, bet nomėi geriausē”. 

 


